
Gezurretan jardun direla, familiei
«beldurra» sortu dietela, eta ho-
rregatik egin dutela haiek planto.
Lehen Hezkuntzako hirugarren
mailako azterketan izaten ari di-
ren arazoen erantzule egin ditu
Eusko Jaurlaritzak hezkuntzako
eragile batzuk. EHIGE guraso el-
kartea aipatu du bereziki —umeak
probara ez bidaltzeko eskatu die
familiei—. Cristina Uriarte sailbu-

ruak berretsi du probak ez daka-
rrela kalterik: «Ez du eraginik es-
pedientean, emaitzak ez dira pu-
bliko egingo, eta ez da rankingik
izango». LOMCEren aurkako
«bandera» hartu nahi izatea ego-
tzi die Uriartek eragile batzuei.
«Doako intsumisioa» aipatu du.

Isiltasuna hautsi du gobernuak.
Lehen Hezkuntzako hirugarren
mailako probak egiten ari dira az-
ken asteetan. Egin nahian. Eskola
askotan izan dituzte arazoak, gu-

rasoek uko egin diotelako umeak
proba egunetan eskolara igortze-
ari. Zenbat ikastetxetan gertatu
den ez du esan Hezkuntza Sailak.
Guraso taldeek salatu dute Jaur-
laritza LOMCE ezartzen ari dela,
eta Lehen Hezkuntzako azterketa
ere «LOMCEren errebalida» dela.

Lasaitasuna eskatuz erantzun
du orain arte Hezkuntza Sailak.
Atzo, ordea, oso irmo jardun zuen
Uriartek kazetarien aurreko age-
rraldi batean. Luze aritu zen gal-
dera guztiei erantzuten: hiru ordu
laurden pasa. Salaketek funtsik ez
dutela nabarmentzea zuen asmoa.

Heziberrin adostu ondoren
Harremanak ez daude onenean
azken asteotan. Heziberri proiek-
tuan, mahai berean aritu dira
denbora luzez Jaurlaritza eta era-
gile batzuk, baina hautsixe dirudi
giro horrek. Hain zuzen ere, Hezi-

berrin proposatutakoaren kontra
agertzea egotzi die Uriartek sare
publikoko hiru elkarteri: EHIGE
gurasoenari, BIHE zuzendariena-
ri eta Sarean irakasleenari. Jaurla-
ritzaren esanetan, ontzat jo zuten
hirugarren mailan ebaluaziorako
proba bat egitea; baldintzatzat ja-
rri zuten diagnostiko erakoa iza-
tea, eta hala egin da. Uriarteri ez
zaio «ulergarri» oraingo jarrera.

Orain ere egiten dituzte ebalua-
zio diagnostikoak. Zehazki, bi al-
ditan: Lehen Hezkuntzako lauga-
rrenean eta DBHko bigarren mai-
lan. Ikasleak zer moduz ari diren
jakiteko dira, eta, oro har, hez-
kuntza sistema nola dagoen.
Uriartek argudio horri heldu dio.
Haren arabera, finean aldaketa
bakarra dago: laugarren mailan
beharrean, hirugarrenean egingo
dela azterketa. «Ebaluazio diag-
nostikoak orain arte ere egin dira,
eta ez da arazorik sortu. Intsumi-
so gisa agertu nahi dute orain; ho-
rren bandera hartu asmo dute».

Eskoletan gezurrezko informa-
zioa zabaltzen ari direla salatu du:
«Nire ahotan jartzen ari dira nik
esan ez ditudan gauzak». Hiruga-
rren mailako ebaluazioa eta LOM-
CE bereizi nahi izan ditu, esanez
Heziberrin adostu zutela probak
adin horretan egitea, Lehen Hez-

kuntza erdian. Egia da,
halere, erreformak eza-
rritako maila berean ari
direla egiten. Hori balia-
tzen ari dira, Eusko Jaur-
laritzaren ustez: «LOM-
CE eta Heziberri nahastu
nahian ari dira». Nor?
Publikoko hiru taldeak
eta «sindikatu batzuk»
aipatu ditu. Baita «ira-

kasle batzuk» tartean direla ere.
Asteon Madril ere kexatu zaio

Jaurlaritzari. Auzitara jotzea az-
tertzen ari da, LOMCE ez garatze-
agatik. Erdian dago Jaurlaritza.
«Batzuek diote LOMCE garatzen
ari garela; besteek, aurkakoa».
Uriartek erantzun du «denbora»
behar dela dekretuak egiteko, eta
prozesua aurreratuta daukatela.
«Eta Madrilek badaki hori dena».

Proben inguruan
gezurra zabaltzea
egotzi die eragile
batzuei Uriartek
Lehen Hezkuntzako etsaminarekin «beldurra»
hedatu dutelakoan, haiek egin ditu plantoaren
erantzule b EHIGE guraso elkartea akusatu du

Ebaluazio diagnostikoak 
orain arte ere egin dira, eta 
ez da arazorik sortu. Intsumiso
gisa agertu nahi dute orain»
Cristina Uriarte
Eusko Jaurlaritzako Hezkuntza sailburua

1 Zer da? 8 urteko umeei

egiten ari dira azterketa,

diagnostiko itxurakoa; ez

du, beraz, zuzeneko ondorio

akademikorik. Hirugarren mai-

lan azterketa nola zabaldu era-

bakitzeko, proba egiten ari da

aurten Eusko Jaurlaritza: 30 es-

kolatan egingo dute etsamina.

2 Heziberrik zer dio?

Oinarrizko txostenean

aipatzen da ebaluazio

diagnostikoak egitea —ez du

esaten zein mailatan—. De-

kretu zirriborroetan zehaztua

dago hirugarren mailan egin-

go dutela bat, eta bestea, sei-

garrenean —LOMCEk ere bi

maila horiek zehazten ditu—.

3 Datorren urtean zer?

Eskola guztietara he-

datuko da hirugarren

mailako azterketa, eta seiga-

rrengoari ekingo diote. Alde

bat badago: nahiz eta biak He-

ziberrin jasota egon, seigarren

mailako proba egitea Madrili

dagokio, LOMCEren arabera.

«Kritikatu ordez,
Uriartek hobe luke
eragileek LOMCEren
aurka hartutako
bideari jarraitzea»
Belen Arrondo
EH Bilduko legebiltzarkidea

Protesta dute
gaur Gasteizen

R
LOMCEren eta Hezi-

berriren aurkako pro-

testa egingo dute gaur arra-

tsaldean Gasteizen, kalejira

batekin. Gure Hezkuntza

plataformak deitu du. «Alai-

tasunez eta ozen adieraziko

dugu ez dugula LOMCEren

beharrik, ezta Heziberrire-

nik ere». Posta plazan hasi-

ko dute kalejira, 18:30ean.

Uriarteren hitzak
«lotsagarritzat»
jo ditu Sortzen-ek

R
Ohar batekin eran-

tzun die Sortzen el-

karteak Cristina Uriarteren

hitzei. «Lotsagarritzat» jo

ditu adierazpenak. LOMCE-

ri aurre egiteko «ausardia-

rik» ez edukitzea egotzi dio.


